
  ეთიკის კომისიის 

ზეპირი 

  

რ  ე  კ  ო  მ  ე  ნ  დ  ა  ც  ი  ა 

 

 

 

შეკითხვის კომისიაში შემოსვლის თარიღი: 09.01.2017 

შეკითხვის რეგისტრაციის ნომერი: 002/17 

 

შეკითხვა: 

ექსპერტთა მულტიდისციპლინური დასკვნის საფუძველზე მხარდასაჭერ პირს შეუძლია 

მხოლოდ წვრილმანი გარიგებების დადება დამოუკიდებლად. კლიენტი (მხარდასაჭერი პირი) 

ამბობს რომ მას არ სჭირდება მხარდაჭერის მიღება და თუ დასჭირდება ადვოკატს მიმართავს 

დასახმარებლად. აღნიშნულ მხარდასაჭერ პირს,  ადვოკატი დაენიშნა სასამართლოს განჩინების 

საფუძველზე. ადვოკატმა უნდა წარმოადგინოს კლიენტის ინტერესები ზემოაღნიშნული 

მულტიდისციპლინური დასკვნის საფუძველზე, თუმცა კლიენტი არ იზიარებს ამ დასკვნას და 

მისი სურვილი არ არის ჰქონდეს მხარდასაჭერი პირის სტატუსი. ამ შემთხვევაში, როგორ უნდა 

მოიქცეს ადვოკატი?  

ანალიზი: 

ადვოკატთა პროფესიული ეთიკის კოდექსის მე-8 მე-2 მიხედვით, „ადვოკატმა საქმე უნდა 

აწარმოოს კლიენტის, მისი უფლებამოსილი წარმომადგენლის ან შესაბამისი ორგანოს მიერ 

დანიშნული კომპეტენტური პირის მითითებით, სავალდებულო დაცვის შემთხვევაში“. 

მოცემულ შემთხვევაში, მნიშვნელოვანია ის გარემოება, რომ ადვოკატი აღნიშნულ საქმეში 

ჩართულია სასამართლოს განჩინების საფუძველზე იმ მიზნით, რომ მხარდასაჭერად საცნობი 

პირის ინტერესები წარმოადგინოს. აგრეთვე, არსებობს ექსპერტთა მულტიდისციპლინური 

დასკვნა, რომელიც ადასტურებს, რომ კლიენტს ნამდვილად ესაჭიროება მხარდამჭერი პირი, 

გარდა წვრილმანი ყოფითი გარიგებების დადების შემთხვევებისა. შესაბამისად, ადვოკატმა 

უნდა იმოქმედოს სასამართლო განჩინებისა და ზემოაღნიშნული დასკვნის საფუძველზე და 

აღნიშნული განუმარტოს კლიენტს.  

დასკვნა: 

ადვოკატმა მხარდამჭერად საცნობი პირის ინტერესების სავალდებულო დაცვის შემთხვევაში 

უნდა იმოქმედოს კანონის შესაბამისად და მულტიდისციპლინური დასკვნის საფუძველზე 

წარმოადგინოს კლიენტის (მხარდამჭერის მიმღები პირის) ინტერესები. 

ეთიკის კომისიის მიერ გაცემული რეკომენდაცია არის მხოლოდ სარეკომენდაციო მოსაზრება 

და არ არის სავალდებულო ეთიკის კომისიის ან სასამართლოს მიერ საქმის განხილვის ეტაპზე.  

 

 

 

 

 

 

 

 


